
EU - HIAITH A

GADWANT.

N ystod y flwyddyn a
acth heibio gwelwyd vy

Gymraeg yn ennill
ychydig bach o dir mewn rhai
cyfeiriadau. Enghreifftian o
hynny yw’'r ymdrechion a wneir
gan bwyllgorau rhieni, yn wyneb
difrawder neu elyniaeth swydd-
ogion a phwyllgorau addysg, i
sefydlu ysgolion Cymraeg yn y
trefi, polisi Cyngor Sir Gaer-
narfon i'w ysgolion, yr ymateb
i wersi Cymraeg y B.B.C., a'r
cynnydd mewn dosbarthiadau
nos.

Nid yw ein croeso i'tr datblyg-
iad yn llai am ein bod yn gwybod
mai cyffwrdd ag ymyl y broblem
a wnaethpwyd hyd yn hyn. Y
tonnau yn dod i mewn a welir yn
yr enghreifftiau a roddir; ar drai
y mae'r moér Cymraeg o hyd.
Aelodau’r dosbarth canol a
glywodd fwyaf oddi wrth y
deffroad; prin y cyffyrddodd a
chorff y werin bobl, a hyd nes y
meddiennir hwy gan ddyhead
angerddol i fod yn Gymry
Cymraeg bydd dyfodol yr iaith
mewn enbydrwydd.

Cymraeg a Chymreictod

AN feddylia caredigion yr
iaith am foddion i wella ei
safle fe'n cyfyngant eu

hunain fel arfer i ddulliau union-
gyrchol. Y mae i'r rhain eu
pwysigrwydd mawr, ond ohonynt
eu hunain ni allant byth adfer yr
iaith i'w lle fel iaith genedlaethol

YR AWDUR

Cymru gyfan. Pan fetha coesau
dyn oherwydd diffyg yn y
gwythiennau, nid yw eu hym-
arfer a’u rhwbio na rhoddi un-
rhyw driniaeth arall iddynt yn
ddigon i'w gwella; rhaid mynd
at achos y drwg a gwella cyflwr
yr holl gorff.

Rhan organig o fywyd
Cymru yw'r iaith, a phan
ddihoena, nid digon crefu
ar y Cymry i'w dysgu a’i
defnyddio, eu denu a'u-’
dwrdio, ac nid digon gwas -
anaethu'r sefydliadau a'r
mudiadau a rydd fri arni,
er rthagored y bo hyn.
Arwydd yw enciliad yr-iaith




o glefyd dyfnach ym mywyd
ameddwl y genedl. Gwydd -
om yr achosion, ac er na
feddwn ar nerth i'w dileu
.gallwn eu gwrthwgithio.

I adfer yr iaith rhaid mynd yn
ddyfnach na'r iaith, at yr hyn
sy 'n digwydd 7 feddwi Cymru dan
bwysau aruthrol lywodraeth
ganolog a't*“ technegau’ newydd.
Mae'r iaith yn colli tir am fod y
meddwl Cymreig yn darfod

amdano. Mae Cymru yn llai
Cymraeg am ei bod yn llai
Cymreig. Nid adferir iaith

Cymru heb adfer Cymreictod
meddwl Cymru.  Rhaid .i'r
genedl feddwl yn Gymreig cyn y
meddylia eto yn Gymraeg.

Meddwl yn Gymreig

NALLAI'R Cymry achub y
Gymraeg pe baent yn
benderfynol o wneud, ond

ni thwf y penderfyniad hyd oni
ddysgant feddwl fel Cymry, gan
edrych ar eu problemau o saf-
bwynt Cymreig.

YR HEN STORI.

“Gwr eglwysig o Gymry
mewn Eisteddfod . . . a ddocd- |
odd nad cymmwys oedd adel |
printio math yn y byd ar|
lyfren cymreig, eithr efe a|
fynne v bobl ddyscu saesen-
aeg a cholli eu cymraeg . .
A alle ddiawl ei hun dduulwl
yn amgenach? Doeted
pawh Amen, ac na chilywer byth
mwy son am dano.”’

Morris KYFFIN, 1595.'

Lleiafrif bach o’r genedl yn
unig, ychydig bach o sefydliadau
a mudiadau, ac un Blaid wleid-

yddol fechan a feithrina'r
meddwl Cymreig heddiw. Ni
welir eisiau Llywodraeth

Gymreig yn fwy yn unman nag
yma; parai chwyldroad meddyl-
iol wrth ganolbwyntio meddwl
ar Gymru, ei bywyd a’i thynged ;
ni ffynna't meddwl Cymreig yn
gadarn a diogel hebddi. Nis
meithrinir gan y Brifysgol er ei
chywilydd, na'r ysgolion, gydag
ychydig eithriadau. Nid oes
gwasg ddyddiol yn ei wneud, ac
eithrio ychydig golofnau gwerth-
fawr mewn dau neu dri phapur.
Ni ddechrenodd y sinema ei
wneud ; ac er bod hynny o amser

a gaiff Cymru gan y B.B.C. yn

gyviraniad gwerthfawr, ychydig
ydyw o't gymharu a'r oriau
meithion a roddir 1 Seisnigo

meddwl Cymru.

Nid syn, felly, mai meddwl
Seisnig a geir yn gyffredinol yng
Nghymru heddiw.  Cenedlig-
rwydd Seisnig sydd ar gynnydd
cyson yn ein plith, yn ein hiaith
feunyddiol, ein gwybodaeth o
hanes, ein cyfraith, arferion,
tr addocln(l Lvmdelthasol llyfrau ’
caneuon, busnes—mewn gair, yn
ein holl fywyd.

Neu Methu a
Wna’r Gymraeg

EB feddwl Cymreig anni-
bynnol ni welir y Gymraeg
eto yn iaith Cymru gyfan

na hyd yn oed yn cael ei chadw
fel y mae. Er llwyddo i symbylu
rhai i'w dysgu a rhoddi cyfle 1'w
plant ei dysgu, ni cheir y werin



Plant Abergeirw yn cyd-adrodd yn y cyfarfod protest yn
erbyn bwriad y Swyddfa Ryfel i feddiannu eu cartrefi ac
alltudio'r Gymraeg o ganol Sir Feirionnydd fel y gwnaeth
yn Epynt. Dyma un o'r llu bygythion i'r iaith heddiw, a
gwyd am na fedd y Cymry reolaeth ar eu gwiad a’'u bywyd

eu hunain.

trwy 't wlad i ystyried ei bod yn
gywilydd mawr i Gymro fod yn
ddi-Gymraeg ac 1 ymfalchio'n
llawen yn eu meddiant ohoni.
Llithra'n gyson heddiw o afael y
rhai a’'i cadwodd trwy’r canrif-
oedd diwethaf.

Ar ddechrau'r ganrif hon
siaradai 55, o'r Cymry,
gan gynnwys Sir Fynwy
wrth gwrs, y Gymraeg. A
oes 25" heddiw ? Beth fydd
v sefyllfa mewn hanner
canrif eto?

Gan mai rhan organig ydyw o
ffordd y Cymry o feddwl a byw,
ni chedwir hi heb achub y cyfan.
Blodeuyn wedi ei ddi-wreiddio
yw hi heb y meddwl Cymreig;
ceidw'r blodeuyn am ychydig
mewn dwr, ond am ychydig yn

unig, a phan wywa, ni thyf
wedyn. Er rhwystro ei thranc
trwy wasanaeth egniol sefydliad-
au ei bywyd diwylliannol megis
yr Eisteddfod, nid achubir hi
trwy hynny, canys y mae'r
sefydliadau-hyn, fel yr iaith ei
hun, yn dibynnu ar barhad ffordd
Gymreig o feddwl. Y meddwl
Seisnig a ladd yr iaith; meddwl
annibynnol Cymreig a'i bywha
hi.

Nodweddir y meddwl Cymreig
gan hunan-barch; nid parch at
yr iaith yn unig ond at bopeth a
berthyn i genedligrwydd Cymru.
Ni fynnai urddas ieithyddol yn
unig, ond hefyd yr urddas
gwleidyddol a chymdeithasol na
cheir mohono heb ryddid cenedl-
aethol.




Yr laith Genedlaethol
i Bob Pwrpas

MCAN ardderchog yw ceisio
A ail-orseddu iaith genedl-

aethol, ond os cyfyngir yr
ymdrech i hynm ni lwyddir. Y
mae’r amcan yn rhy gyfyngedig
i ddeffro'r egnion mawr ym
mywyd vy genedl sy'n gwbl
angenrheidiol er achub yr iaith.
Rhaid wrth amcan digon mawr
i ddeffro dychymyg a theyrngar-
wch pawb o'r genedl, a'r unig
amcan a wna hynny yw achub ac
ail-adeiladu y genedl mewn
rhyddid.

Pan feddiennir y Cymry gan
benderfyniad i ennill rhyddid
eu gwlad, i sicrhau cyfiawnder,
ac i fynnu cenedligrwydd
llawn, rhoddant bris uwch ar
bopeth a berthyn i'w bywyd
cenedlaethol. Achos llawen-
ydd a balchder iddynt fydd
popeth a  gyfoethoga eu
Cymreictod, ac wrth ddygyfor
trwy holl fywyd Cymru rhydd
yr ysbryd newydd hwn fri ac
urddas newydd ar brif arwydd
a gogoniant ei chenedligrwydd,
ei hiaith.

Ni fodlonir y pryd hynny ar
ennill safle swyddogol 1'r iaith
mewn llys ac ysgol. Mynnir iddi
fod yn brif iaith Cymru ymhob
rhan o'i bywyd, mewn masnach
a difyrrwch yn ogystal ag addysg
ac addoliad. Canys hi fyddai'r
unig gyfrwng posibl i't meddwl
Cymreig a ffynnai; hi yn unig a
fyddai yn rhan organig o'i
bywyd. Perthyn pob iaith arall
i fywyd cenedlaethol gwahanol,
heb berthynas bywiol 4 b\ wyd a
meddwl Cymru.

Ni bydd Cymru fyth yn meddu
ar y Saesneg nac unrhyw iaith
arall; nid ei hiaith hi, o dan
reolaeth el meddwl, fyddai. Ni
allai ei newid fel y mynnai gan
mai eraill a’i medd; ni all fyth
wisgo amdani fel y gwna iaith
genedlaethol am y genedl a’i
sieryd ; offeryn meddwl a bywyd
gwahanol ydyw. Os cyll y
Gymraeg, bydd Cymru heb iaith
genedlaethol. Unig iaith Cymru
yw'r Gymraeg.

Nid oes iaith fyw, genedl -
aethol, nad yw'n iaith pob
pwrpas. Y mae’'n amhosibl
cadw iaith i ychydig o amcan -
ion a elwir yn ‘' ddiwylliannol ."”
Dyna dynged iaith farw.

Y Frwydr Dros Ryddid
a’r laith

RTH ystyried y modd i

ddiogelu  ac  adfer vy

Gymraeg trwy Gymru, y
cwestiwn m\\\af buddiol i'w
ofyn yw, “Sut mae meithrin y
meddwl Cymreig/"”  Awgrym-
wyd eisoes mai'r ateb yn ein
barn ni yw, trwy ddeffro'r
penderfyniad 1 fynnu cenedl-
igrwydd llawn.

Ni chyrhaeddir y nod hwn heb
ymreolaeth wleidyddol. Y mae
rhyddid i'r genedl ei rheoli ei
hun trwy ei Il\'\m(lmoth ei hun
yn hanfodol. ~Pan ddeffroer y
genedl i ennill ei rhyddid, deffry

hefyd y penderfyniad i fyw
bywyd Cymreig llawn, a di-
flanna swyn gormesol iaith y
“dod ymlaen yn y byd” gyda'r

nod annheilwng a roes fri arni.
Dyna brofiad lawer gwlad arall
a fu ar fin colli ei hiaith.

—

“Hanner cenedl yn wunig yuw'r
genedl hel: ei hicith er hun.
Dylai  cenedl  amdd ffyn ¢l
hiaith yn fwy na’i thiriogacth
—y mae'n wrthglawdd sicrach,

ac yn flin diogelach na chaer
neu afon.
Cadwyn ar enaid yw colli

eich laith gynefin a dysgu
1aith estron. Marwolacth sy'n
canlyn colli’r iaith genedl-
aethol .”

Thomas Davis, yn
The Nation, Ebrill 1, 1843.

Bu iaith y Sieciaid ar ddi-
flannu.  Yn niwedd y Ddeu-
nawfed Ganrif yr oedd rhif ci
_siaradwyr wedi syrthio mor isel
fel y credai ei hychydig garedig-
ion nad oedd modd ei hadfer.
Eithr ddeffrodd ysbryd cenedl-
aethol y Sieciaid, a dechreusant
ymladd dros ei rhyddid cenedl-
acthol, nes llwyddo o dan
Thomas Masaryk.

Yr ymdrech fawr honno a gyn-
hyrfodd feddwl v Sieciaid gan
wneud cenedlaetholwyr  cywir
ohonynt, ac erbyn y ganrif hon
r oedd eu hiaith yn ddiogel. Er
ei bod yn amrywio yn ¢i man-

ylion, hanes tebyg yn ei phrif
linellau a geir yn Hwngari,

Serbia- (Iwgo-Slafia), Portiwgal,
Ffinland a gwledydd bach vy
Baltig, Boeriaid De Affrica, ac
amryw genhedloedd eraill y bu
eu hiaith mewn anhydrwydd,
gan gynnwys Iwcraniaid, Basg-

jaid, Ifleminiaid, na chawsant
ryddid cenedlaethol eto.

Nid leiaf en pwysigrwydd yw
campau syfrdanol yr Iddewon ym
Mhalesteina, lle v gwnaethpwyd
iaith genedlaethol fyw o'r hen
Hebracg farw. Chwe chan mil
o Iddewon sydd vno, ond yn y
flwyddyn 1946 prynasant bedwar
miliwn o lvfrau  Hebraeg.
Cyhoeddwyd yn yr un flwyddyn

047 o lyfrau newydd. I'el pob
iaith a adferwyd, gwnaeth llen-
yddiaeth yr Hebraeg newydd

lawer cyfraniad gwych i wareidd-
1ad.

Y peth pwysig i sylwi arno yw
bod pob iaith a achubwyd o’i
chyfyngder wedi ei hachub trwy
fudiad cenedlaethol yn ceisio
ennill rhyddid cenedlaethol. Nid
oes yr un enghraifit Iwyddian -
nus o achub iaith trwy ym-
drech ddiwylliannol yn unig.

Ymhob achos, bu'r ymdrech
dros yr iaith yn than o ymdrech
fwy dros gone(llwr\vvddlla\\n
Wrth fynd heibio, megis, v
diogelwyd yr iaith; unwaith yr
oedd y meddwl cenedlaethol yn
effro ac iach yr oedd cynnydd yr
iaith genedlaethol yn anorfod.
Mynnai pawb ddarllen, ysgrif-
ennu a llefaru yn hen iaith eu
pobl.

Bydd i'n heniaith ni hefyd
barhau  os  deffroir  Cymru
drwyddi gan ymdrech i ennill ei
rhyddid cenedlaethol. Os metha
i chodi 1 lefel ymdrech fel hon
bydd iddi hi a’i hiaith ddi-
flannu o hanes fel pe na bu.

[]




““ Eu hiaith a gadwant,
Eu Nér a folant.”

Yr laith Gymraes.

“NID cyfanswm o seiniau a brawddegau (ydyw 'r iaith), nac ychwaith
gyfrwng cymundeb yn unig, eithr rhan o fywyd ac enaid cenedl
Datblygodd a thyfodd gyda hi, ac adlewyrchir ynddi hanes e
gogoniant a’i llwyddiant, ynghyd & gormes, trais a gorthrwm. Hi
ydyw trysorfa urddas a bri'r oesoedd gynt, pan deyrnasai tywysogion
ynghanol eu teuluoedd ar wyr na phlygodd war na glin i neb erioed;
cyn i estron anghyfiaith sengi ar y wlad a throi ei gweunydd a’i
mynyddoedd yn warwyfa iddo ef ei hun; cyn dyfod un pennaeth i
daenu ynddi ‘ryfel, arfau coch, ac ochain.’

Olygfa brudd! Y fam yn suo ei phlentyn i gysgu yn iaith y
gorthrymydd a roddes orffwylledd i famau, ac anhunedd i dadau,
yn yr hen amser; y tad yn erfyn ar Dduw yn y weddi foreol yng
ngeiriau y ‘diefyl duon’ a alltudiodd dywysogion ei bobl mewn
gwaith a sarhad; y plant yn chwarae yn s\n seiniau a fu’'n ddychryn
ac ofn i ieuenctid yr oesoedd tywyll; a'r gwas ienanc yn annerch ei
fun mewn iaith a fu gas a gwenwyn gan gariadau y cyfnod trist."”

—Athro J. Lloyd Jones, o't Beirniad, 1911,




Byd caeth ar waedoliaeth da

A droes o aml drais ymd;

Lle bu'r Brython, Saeson sydd,
A'r boen ar Gymru beunydd.

lolo Goch.

Cyhoeddwyd gan J. E. Jones, Swyddfa Plaid Cymru, 8, Queen Streot 2
Caerdydd (Tel. 8008), ac argraffiwyd gan Wasg y Priordy Cyf., Caerdydd.

A Ddraig Goch

Papur Gwleidyddol Pwysicaf Cymru.

*

PLAID CYMRU

7-—Sicrhau hunan lywodraeth i Gymru,

c;?mcanion * 2—Hyrwyddo bywyd diwylliannol ac
economaidd Gymru.

3—Ennill sedd i Gymru ar gynghrair
o genhedloedd.

M.

Anfonwch y Ffurflen Heddiw i
Swyddfa Plaid Cymru, 8, Queen Street, Caerdydd






